
				এই পাতাটির মুদ্রণ সংশোধন করা প্রয়োজন। 
ংলা সাময়িক সাহিত্য Uరి
তিনি সম্পাদকীয় আসনে বসিবার পূর্বে কানাইলাল পাইন ও ব্রহ্মমোহন মল্লিক অল্পদিন পত্রিক পরিচালন করিয়াছিলেন ।
প্যারীচরণ সরকারের হস্তে এডুকেশন গেজেটের যথেষ্ট উৎকর্ষ সাধিত হইয়াছিল। প্রায় আড়াই বৎসর পত্রিক পরিচালনের পর এমন একটি ঘটনা ঘটিল, যাহাতে শেষ পর্যন্ত তিনি পদত্যাগ করিতে বাধ্য হইয়াছিলেন। ১৮৬৮ খ্ৰীষ্টাব্দের মে মাসে ঈস্টার্ন বেঙ্গল রেলওয়ের শ্যামনগর স্টেশনের নিকট একটি রেলওয়ে দুর্ঘটনায় বহু লোক হতাহত হয়। রেলওয়ে কর্তৃপক্ষ হতাহত লোকের যে সংখ্যা প্রকাশ করেন, তাহ জনসাধারণের নিকট বিশ্বাসযোগ্য প্রতীয়মান হয় নাই। গবর্মেন্টও রেলওয়ে-কর্তৃপক্ষের রিপোর্টের উপর নির্ভর করিয়া একটি বিবরণ প্রকাশ করিয়াছিলেন। প্যারীচরণ সাময়িকপত্রের বিবরণ অবলম্বন করিয়া এবং নিজে অনুসন্ধান করিয়া ঘটনার একটি বিবরণ প্রকাশ করেন। সরকারী অর্থে প্রতিপালিত পত্রিকায় এরূপ বিবরণ প্রকাশিত হওয়ায় গবর্মেন্ট প্যারীচরণের প্রতি বিরক্ত হইয়াছিলেন । এই ব্যাপারে প্যারীচরণ ৩১ জুলাই পদত্যাগ করেন।
প্যারীচরণ সরকারের স্থলে ১৮৬৮ খ্ৰীষ্টাব্দের ডিসেম্বর মাসে ভূদেব মুখোপাধ্যায় ‘এডুকেশন গেজেটের সম্পাদক নিযুক্ত হন। ভূদেববাবুর সম্পাদকত্বে প্রকাশিত ‘এডুকেশন গেজেটের প্রথম সংখ্যার তারিখ—৪ ডিসেম্বর ১৮৬৮। গবর্মেন্ট ভূদেববাবুকে পত্রিকাখানির সর্বস্বত্ব দান করেন।
১৩০। সৰ্ব্বতত্ত্ব প্রকাশিকা। (মাসিক) জুলাই ১৮৪৬
“প্রাণিবিদ্যা, ভূতত্ত্ববিদ্যা, ভূগোলবিদ্যা ও শিল্পসাহিত্যাদি লোতক মাসিক পত্রিকা ।” সম্পাদক—কালীপ্রসন্ন সিংহ ।
১৩১। অরুণোদয় । ( পাক্ষিক ) আগস্ট ১৮৫৬

